שימו לב שמולכם טקסט של שיחה חיה, אשר לא הוכנה או בוימה מראש. לכן יש בתוכה קטעים לא כל כך נוחים לתרגום. כלומר יש בשיחה מקרים כאשר המרואיינת מתחילה לומר דבר אחד, פתאום חושבת על משהו אחר או מנסה להגיד אותו דבר במלים אחרות, או מתקשה לנסח את דעותיה מיד, וכך החלק שכבר נאמר נותר ללא סיום. סימנתי קטעים כאלה באדום. אם לא תצליחו להבין אותם – לא נורה. אפשר לדלג עליהם ללא שום פגיעה במשמעות השיחה. 

- मित्रो, देश को आज़ाद हुए सतावन साल कब बीत गये – पता ही नहीं चला । जब हम भारत के इतिहास के पन्नों को पलटते हैं तो 15 अगस्त का दिन, जहां एक ओर स्वतंत्रता प्राप्ती की ख़ुशियां लाता है, तो दूसरी ओर शहीदों के बलिदान और देश के बंटवारे की रक्तिम तस्वीर भी सामने आ जाती है । आज के दिन हम उन तमाम शहीदों को याद करते हैं जो स्वतंत्रता के लिये बलि चढ़ गये । तो आज का कार्यक्रम समर्पित करती हूं 15 अगस्त को, जो कुछ ही दिनों बाद बहुत जल्द आनेवाला है । और इस अंदर में बात-चीत करूंगी रेखा राजवंशी के साथ, ‘भारत के झरोखे से’ शृंखला के अंतर्गत । रेखा जी, नमस्कार ।
- नमस्कार, कुमुद जी । और स्वतंत्रता दिवस की बहुत बहुत बधाई हो, आप को और सभी श्रोताओं को ।
- जी हां, बहुत जल्द स्वतंत्रता दिवस आएगा ।
- जी ।
- तो यह कहना चाह रही थी कि पहले तो श्रोताओं को बताइये कि भारत में यह दिन कैसे कैसे मनाया जाता है । 
- जी, कुमुद जी । 15 अगस्त हमारा स्वतंत्रता दिवस है और 1947 को इसी दिन भारत आज़ाद हुआ था । और स्वतंत्रता दिवस को याद रखने के लिये यह दिन राष्ट्रीय पर्व के रूप में मनाया जाता है, पूरे देश में । छुट्टी होती है और मुख्य कार्यक्रम जो है वह दिल्ली के लाल किले पर होता है, जिस में प्रधान-मंत्री जी ध्वजारोहण करते हैं और देशवासियों के नाम संदेश देते हैं । तो इस बार मनमोहन सिंघ जी ध्वजारोहण करेंगे । और इस अवसर पर तीनों सेनाओं के प्रमुख प्रधान-मंत्री को सलामी देते हैं और राष्ट्र-ध्वज के सम्मान में इक्कीस तोपें दागी जाती हैं । 
- अच्छा ।
- जी, और इस अवसर पर देश और विदेश से गण्य-मान्य व्यक्ति भी उपस्थित होते हैं । और भाषण के अंत में प्रधान-मंत्री तीन बार ‘जय हिंद’ बोलते हैं जिसे जनता भी बोलती है; और अंत में राष्ट्र गान गाया जाता है । और देश और विदेश के जो गण्य-मान्य व्यक्ति हैं उन को प्रधान-मंत्री रात्री के भोज पर आमंत्रित करते हैं । और इस अवसर पर ख़ास कर इस्कूल और कॉलिज और सरकारी, गैर-सरकारी कार्यालय – सब में अवकाश रहता है । और लोग ध्वजारोहण करते हैं । और हर कॉलोनी में, दरासल, कुमुद जी, वहां पर झंडे फहराए जाते हैं । छोटे-छोटे बच्चे सांस्कृतिक कार्यक्रम प्रस्तूत करते हैं । और एक ख़ास बात और भी है, कुमुद जी, कि हमारे भारतियों और विदेशियों को जिन्होंने आत्म-आध्यात्मिक का ज्ञान दिया, यानि कि महाशय औरोबिंदो घोश का भी संयोगवश जन्म-दिन 15 अगस्त ही को होता है ।
- अच्छा, अच्छा ।
- जी, तो ख़ास बात तो मुझे अपने बचपन की यही याद है कि कॉलिजों में और विद्यालयों में झंडा फहराया जाता था और फिर बच्चों को मिठाइयां बांटी जाती थीं । तो शायद आप के समय भी यही रहा हो ।
- हां, बिल्कुल ।
- जी तो...
- अच्छा तो यह बताइये कि स्वतंत्रता प्राप्त करने के लिये, इस में कोई संदेह नहीं कि नेताओं ने बहुत कुरबानियां दीं, आम व्यक्ति ने बहुत कुरबानियां दीं । तो स्वतंत्रता का जो संग्राम है उसने ज़ोर कब पकड़ा ?

- देखा जाए, तो जब से भारत स्वतंत्र हुआ, यानि कि अंग्रेज़ों के हाथों चला गया था, तब से एक तरफ़ से सब के मन में तो था कि हम अपना देश वापस लें । लेकिन स्वतंत्रता के संग्राम ने ज़ोर पकड़ा था सन 1857 के आस-पास । और एक तरह से इतना खतरनाक समय उस से पहले कभी नहीं आया था । और अगर सितंबर के महीने में, जब लोगों के दिलों में एक तरह से तूफ़ान मचल रहा था, लेकिन वह कुछ कर नहीं पा रहे थे, तो उन लोगों ने मिलकर, सब ने, जो नौ अगस्त को मुम्बई में होनेवाले कॉग्रेस अधिवेशन पर सब की आंखें लगी हुई थीं, और फिर अचानक सब लोगों ने गिरफ़्तारी की, और उन की, उन को, इन नेताओं की गिरफ़्तारी हुई, और उन को अज्ञात जो कारावास दिया गया, तो उस के बाद जो था यह विद्रोह ने बहुत ज़ोर पकड़ लिया एकदम से । और कलकत्ता, इलाहाबाद और दिल्ली के जो लोग थे वह इस बारे में, उन्होंने पक्का इरादा कर लिया कि नहीं, हम अपना देश आज़ाद करवा के रहेंगे । और इस तरह, तरह तरह के पोस्टर छापे जाने लगे ।
एक तरह के पोस्टर के बारे में उन का, शरद (कुमुद - ?) जी, लिखते हैं ‘गांधी जी का पता नहीं, नेहरू घायल हो गये, जेलों में हर रोज़ लाठियां बरसायी जाती हैं । आज़ादी की लड़ाई चलती रहे । यह हमारा आख़िरी संघर्ष है । अंग्रेज़ों के पांव उखड़ने हैं ।‘ तो ये जो चीज़ें छपने लगीं उस से हुआ यह कि जनता में बहुत ज़्यादा, उन का ख़ून खौल उठा, सब लोगों का । और सब ने कहा, नहीं अब तो बस हद हो गयी है । और अब हमें अपने देश को स्वतंत्र करा कर ही छोड़ना है । तो उसी तरह का एक किस्सा मैं आप को बताना चाहूंगी । उस समय यह हुआ कि लोग अख़बार छापते थे और इस तरह की बातें लिखते थे तो इलाहाबाद के दादागंज मुहल्ले में स्थित एक मठ में एक साइकिल-स्टाइल मशीन रखी हुई थी । और कुछ लोग मिल के, जवान लोग मिल के, एक बूलटीन छाप रहे 
थे । तभी एक साधू ने भाग कर, आ कर बताया कि, भैया, अब पुलिस आनेवाली है । लोगों को समझ में नहीं आया कि क्या किया जाए । सब ने कागज़ समेटे और उसको छिपाया । अब इतनी भारी मशीन को उठाना बड़ी एक समस्या बन गयी । तो एक, तभी एक महंत था जिन की लंबी दाढ़ी थी और उन्होंने मख़मली कपड़ा ला कर उस मशीन के ऊपर ढक दिया । फिर भगवान कृष्ण के चित्र को उस पर आसीन कर दिया गया । बगल में शंख रखा गया और छाछ का थाल ले कर, लोग हरमोनियम ले कर बैठ गये । और जब पुलिस वहां पर आई तो देखा – सब लोग भजन गा रहे हैं । तो ‘जय राधा, जय कृष्ण’ । तो इस तरह से देखिये लोगों में एक दूसरे के प्रति इतना विश्वास था, आस्था थी । और इतना दृढ़-प्रतिज्ञ थे कि वह हमें अपने देश को स्वतंत्र कराना है । 
- बिल्कुल । अच्छा, यह बताइये कि भारत आंदोलन में क्या क्या हुआ और इस नारे के बारे में कुछ बताइये ।
- हां जी, ‘भारत छोड़ो’ आंदोलन, कुमुद जी, भारत की जनता का एक तरह से ऐतिहासिक और सामूहिक संघर्श था । और इस संघर्श के दौरान जो आज़ादी के सपने इन आंदोलन-कार्यों ने समेटे थे, और ख़ास कर बीहार के लोगों में एक तरह का आदम में उत्साह था । और 1942 में, अगस्त के महीने में, जैसा मैं ने अभी भी ज़िक्र किया था, कि हर भारतवासी को यह याद होगा कि बीहार की जनता ने गांधी जी के नेत्रित्व में यह नारा लगाया था कि ‘भारत छोड़ो’ आंदोलन, यानि कि भारत छोड़ कर अंग्रेज़ों को वापस भेजने का जो आंदोलन ने ज़ोर पकड़ा था, यह इस आंदोलन की बात है । और फिर बहुत सारे लोगों ने इस आंदोलन में साथ दिया । और 1942 में अखिल भारतीय काँग्रेस की बैठक में बीहार के लोगों में तीव्रता और उत्साह को मद-ए-नज़र रखते हुए यह निर्णय लिया गया कि बीहार के हर क्षेत्र में संगठन का कार्य शुरू किया जाए । और ‘भारत छोड़ो’ आंदोलन का यह नारा सफलता की कगार तक पहुंचाने का उन्होंने निश्चय किया । तो भारतवासियों के इस संघर्श को देखते हुए काँग्रेस कार्य-समिति ने 14 जुलाई 1942 को एक प्रस्ताव पारित किया, जिस में ब्रिटिश शासन को तुरंत समाप्त करने की घोषणा की गयी । तो यह प्रस्ताव सुनते ही सभी भारत आंदोलन-कार्यों में जोश की लहर दौड़ गयी । और आठ अगस्त 1942 में अखिल भारतीय काँग्रेस कमिटि ने भी अपनी बैठक में ‘भारत छोड़ो’ आंदोलन के प्रस्ताव का अनुमोदन किया । तो इस तरह से ‘भारत छोड़ो’ आंदोलन इस तरह से बहुत ज़ोर पकड़ने लगा ।
- जी ।
- और उस का, अंत में, सब को मालूम है कि इन लोगों को, अंग्रेज़ों को, देश छोड़ कर जाना पड़ा ।
- बिल्कुल  ।  देश छोड़ कर तो वह गये । लेकिन दुःख की बात है कि हमारे देश के दो टुकड़े हो गये । तो इस बंटवारे के लिये आप किस को ज़िम्मेवार ठहराएंगी । क्या यह जिन्ना का एक स्वप्न था या कि यह अंग्रेज़ों की चाल थी ? 
- एक तरह से , कुमुद जी, मैं ... जो... इतिहास को अगर हम लोग देखते हैं, मैं भी और सभी लेखक, तो यही पाते हैं कि दोनों ही चीज़ें इस के लिये ज़िम्मेदार थीं । और ताजुब की बात यह है कि जब हम इतिहास पढ़ते हैं तो देखते हैं कि सर सैयद अहमद ख़ां ने भारत की आज़ादी से करीब सौ वर्ष पहले यह घोषणा कर दी थी कि अब अंग्रेज़ जब भी हिंदुस्तान से विदा होंगे तो तट पर हिंदू और मुसुलमान दोनों ही काबिज़ होंगे । तो यह जो बात थी, जब सन 1940 में मुस्लिम लीग द्वारा पाकिस्तान का प्रस्ताव स्वीकार किया गया । और अली जिन्ना का उस महाद्वीप के हर गांव और कसबे तक में पाकिस्तान बनने का सपना जो था, एक तरह से सच हुआ, सच होने की आशंका रही और वह वाकई में सच हुआ, आज़ादी मिलने पर । तो एक तरह से इस का काफ़ी जो लोग कहते हैं कि जिन्ना का जो सपना था इस की वजह से ही भारत को दो भागों में विभाजित होना पड़ा । ... तो इस की है जहां तक यह कहानी । क्योंकि पाकिस्तान बने  – यह मुस्लिम लीगों ने तय किया था । लेकिन वह कैसा हो – इस का नकशा किसी के भी दिमाग़ में नहीं था । तो अगर भारत के सारे मुसुलमान कुछ प्रांतों में बसे होते तो शायद यह बात आसान हो जाती । लेकिन जो मुसुलमान थे वह हर, भौगोलिक सीमाएं उसकी कोई तय नहीं थीं, वह तो हर जगह पर रहते थे । यू-पी में भी थे, बोम्बे में भी थे, और सब जगह पर थे – पंजाब, सिंध, बंगाल में भी थे । तो इस तरह से जो उस का यह सपना था कि सारे मुसुलमान एकसाथ आ जाएं वह तो पूरा नहीं हो सका । परंतु जो मार-काट हुई उस  partition  के दौरान, कुमुद जी, उसको अभी भी लोग जब लिखते हैं, पढ़ते हैं और जब उस पे फ़िल्में बनती हैं, तो सोच के मन दहल जाता है । 
- बिल्कुल, बिल्कुल । वैसे हमारे कवियों ने भारत पर, भारत की स्वतंत्रता पर कितना कुछ कहा है। 
तो कोई कविता-छंद – कुछ तो सुनाइये । 
- जी, कुमुद जी, ज़रूर । देखिये, ये बहुत अच्छी अच्छी कविताएं कवियों ने भारत के ऊपर लिखी हैं। और इक़बाल ने कहा, जो हमारा एक तरह से, एक राष्ट्रीय गान की तरह से बन गया है, यानि कि ‘तराना-ए-हिंद’ मुहम्मद इक़बाल ने लिखा । 
- जी ।
- ‘मज़हब नहीं सिखाता
  आपस में बैर रखना
  हिंदू वे हमवतन हैं
  हिंदुस्तान हमारा
  सारे जहां से अच्छा हिंदुस्तान हमारा’

तो उस वक्त बहुत अच्छी अच्छी कविताएं लिखी जा रही थीं । उस के बाद भी भारत के ऊपर बहुत अच्छी राष्ट्र-भक्ति की कविताएं लिखी गयीं । और आप को आश्चर्य होगा कि मुहम्मद इक़बाल जो थे उस समय के, वह पाकिस्तान के भी राष्ट्रीय कवि के रूप में माने गये ।
- जी, जी, बिल्कुल । वह तो बंटवारा बाद में हुआ । तब इस गीत को इन्होंने अपना क़ौमी तराना बनाया ।
- जी, माना, जी । और इक़बाल ने गुरू नानक का भी ज़िक्र किया । उनहोंने लिखा कि 
                      ‘चिष्टी ने जिस ज़मीन से पैग़ाम-ए-हक़ सुनाया
                      चिष्टी ने जिस ज़मीन से पैग़ाम-ए-हक़ सुनाया
                      नानक ने जिस चमन से वहदत का गीत गाया
                      मेरा वतन वही है, मेरा वतन वही है’
- वाह, वाह ।
- तो इसी तरह से राम प्रसाद बिस्मिल ने बहुत अच्छी अच्छी कविताएं लिखीं । उन में से तो एक गीत बहुत ही प्रसिद्ध रहा –
           ‘सरफ़रोशी की तमन्ना अब हमारे दिल में है
           देखना है ज़ोर कितना बाज़ू-ए-क़ातिल में है’

तो इस तरह की कविताएं उस समय आयीं । और एक तरह से सब बहुत प्रसिद्ध हुईं, कुमुद जी । और इन से जोश जैसे ‘मेरा रंग दे वसंती चोला’ । यह कविता भी एक तरह से लोगों के दिलों में जोश भरती रही ।
- बिल्कुल ।
- जी तो इस तरह से मैं और भी कविताएं याद करने की कोशिश कर रही हूं कि अपने श्रोताओं को कुछ सुना सकूं पर...
- ये इतनी सुनायीं आप ने । बहुत सुन्दर लगा और उम्मीद है कि अगले सोमवार को कुछ और बातें करते हुए हम चलेंगे और इस जानकारी के लिये बहुत बहुत धन्यवाद रेखा जी ।
- धन्यवाद, कुमुद जी ।

